
Ic ipandwa 7

Ubusesemo 

bwakwa Yesu 

Kristu.



Panuma yakwa Eliya, Lesa aimishe 
na bambi bakasesema abali ngaba; 
Esaya, Yeremia na Amosi, abale 
eba abantu ukufuma ku kupepa 

utulubi naku lubembu. Lesa 
alelandila ukupitila muli aba 

bakasesema no kubafwa ukulemba 
ubusesemo bwa fintu ifikesa.



Esaya aali ni kasesema 
panshita ya buteko bwa 
mfumu ishi mu calo ca 

Yuda; Usia, Yotamu, Ahasi, 
na Hisekia, (mupepi na 760 
na 700 B.C.). Lesa alandile 
ukupitila muli Esaya, “ nali 
milishishe no kumikushisha 
abana lelo mwansangukila. 
Apofye ing’ombe iishilanda 

yalishiba shikulu waiko, 
lelo Israeli tangishiba. 
Muli luko ulwa lubembu 

abantu abaisulamo ububifi, 
abana baba ntalamisoka.”



Nga mwaleka ukucita ububi, 
mwalekako abo mwatitikisha, 

mwasakamana abana 
banshiwa no kusakamana 
bamukamfwilwa, ndi no 

kumiposha no kumibwesesha 
ifyo mwali kale, nomba nga 
mwakana ukubwela, mukafwa 
ku lupanga. Impanga yonse 

ikashala icibolya, ne misumba 
yenu ikapya ku mulilo. 

Nabana benu abaume bali no 
kusendwa ku Babiloni kabili 

bakabacita bamuntungwi 
abakubombela kwi sano 
lyamfumu ya Babiloni.



Yeremia aali ni kasesema 
panshita ya buteko bwa mfumu 
ishi; Yosia, Yeokimu, na Sedekia 

(mupepi na 630 na 590 B.C.). 
Alandile ati, “ Efyo Yehova 
asosa, umfweni nimbika kuli 

imwe inshila ya mweo ne nshila 
yamfwa. Uukashala mu musumba 
akafwa ku lupanga, na ku cipowe 

na ku cikuko; lelo uukafuma 
mu musumba no kuyacimba ku 
bena Kaldi abakamishinguluka 
akaba no mweo, lelo akayaba 

umusha mu Babiloni pantu nimbika 
icinso candi pali uno musumba 

ku kuleta ububi, efyasosa 
Yehova: cikapelwa mu maboko 
ya mfumu yaku Babiloni, kabili 

ali no kuoca ku mulilo.”

Ibuula – Esaya 1:2-4, 7, 16, 20, 
39:7; Yeremia 21:8-10



YEHOVA ALANDILE 
UKUPITILA MULI 
YEREMIA ATI, 
“INE NEMWINE 
NKAMILWISHA 
UKUBOMFYA 

UKUBOKO KWANDI 
UKWAMAKA, MU 

BUKALI, MU CIPYU 
NOKUFULWA 

UKUKALI NGANSHI. 
NKOMA BONSE 

ABAIKALA MULI UNO 
MUSUMBA, ABANTU 
KUMO NE NAMA: 



BAKAFWA KUCIKUKO ICABIPISHA 
NGANSHI. PANUMA YAIFI, LESA 
ASOSELE ATI, NDI NOKUPELA 

SEDEKIA IMFUMU YA YUDA, NA 
BABOMFI BAKWE, NA BANTU 
ABAKAPUSUKAKO KUCIKUKO, 
KU LUPANGA, NA KUCIPOWE, 

NA MUMABOKO YAKWA 
NEBUKADINESA IMFUMU YA 

BABILONI, NA MUMABOKO YA 
BALWANI BABO, NA MUMABOKO 
YA BALEBAFWAYA UKUBEPAYA: 
KABILI ILI NOKUBEPAYA KU 

LUPANGA; TAKASHEPO NANGU 
UMO, TAKABELELEPO NANGU 

UMO ULUSE, NANGUFYE 
UKULANGULUKILAPO UMO, 
ICIPYU CANDI CIKALAPYA 

NGO MULILO KABILI TAKWABE 
NANGU UMO UUKACISHIMYA. 
BAKAMISENDA NGA BASHA MU 

BABILONI. KABILI BAKAMIPAYA 
KU LUPANGA. ABENGI PALI ABO 
BONSE ABAKAYA MU BABILONI 
BAKAFWA NO KUBASHIKA KULYA 

KWINE.”

Ibuula – Yeremia 20:4-6, 21:5-7, 
10-12



Amosi aali ni kasesema 
panshita ilyo imfumu 
ishi shaleteka; Yushia 
na Yeroboamu wacibili 

(mupepi na 765-750 
B.C.). Lesa alaandile 

ukupitila muli Amosi ati, 
“abanakashi benu baba 
nge ng’ombe ishifwaya 
abalume ukubasunga 

bwino no kulabaletela 
ifyakunwa. Tamwakatale 

amutitikisha abalume 
benu. Bakamisenda 
nokumikululwila 
kufyakulobelako 
no kuba abasha 

mu Babiloni”



“Mulala pa fipuna ifisuma 
ifya mutengo, no kulya 

ifyakulya ifyanona. 
Mulomfwa ku nyimbo lintu 

mulenwa umwangashi 
uwingi. Mwalileka 

ukukonka ifya bulungami, 
mwalinyantilila abapina 

no kutitikisha abalungami 
no kupoka amafisakanwa, 
kabili no kupoka insambu 

shabapina. Muli no kubyala 
amabala ya myangashi, lelo 
abalwani benu e bakanwa 

umwangashi. Abashilika benu 
bakonaulwa kabili muli no 
kusendwa ukuyaba abasha 

mu calo icishili cenu.”



Lesa asosele ati, 
“nkonaula ifipailo 
fyamu Betele no 

konaula amayanda 
yenu ayakalamba 
namayanda yenu 

ayanono. Mutitikisha 
abapina no kupoka 

amafisakanwa, noku 
kanapela abalekabila. 
Nalileseshe imfula, 
nalitumine icipowe 
na malwele lelo 

tamwalapile. Mukalima 
amabala ya myangashi 

pakuti mupange 
umwangashi uwingi, 

lelo tamwakanweko.”
Mayo, 

naumfwa 
insala.

Ibuula – 
Amosi 4-6



Hosea aali ni kasesema pa nshita ilyo imfumu 
ishi shaleteka; Yushia , Yotamu, Ahasi na Hesekia 
(mupepi na 785-725 B.C.). Aseseme ati, “Israeli 
ali nokuwa ku lupanga, na bana babo abanono 
bali no kunyantaulwa pa mushili, abanakashi 

babo abakaba na mafumo ya bana ya kalepulwa.”

“Ubushiku bukesa ilyo Lesa akelela imembu shabo, Kabili 
ali no kutemwa Israeli ukupwililika. Kabili akabalula 

nge luba lya pakukula. Akayemba nge cimuti ca muolife, 
akalanunkila bwino nge miti ya keda iyaku Lebanoni.”

753 B.C.

Ifyaku-

shitisha



“ Mu myaka ii leisa, panuma ya 
Babiloni, mukasalanganishiwa 

munko ishalekana lekana 
kabili kulya eko bakamicusha, 

ukumisendela ifikwatwa fyenu, kabili 
tamwakakwate apa kutushisha.”

Ifyaku-

shitisha



Balesenda 
ifintu fyonse. 

Ninshi teti 
batulekele fye 

fweka?

Mayo, 
nikwisa uko 
tuli no kuya 
mukwikala?

Ici kuti 
caba camutengo 

uusuma. 
Nshakatemwe nga 
namona abaYuda 

ukuya. Baliba 
bwino ku 
makwebo.

Ibuula - Esaya 10:21, Icipandwa 35, 51:11; Yeremia 30:11; 
Esekieli 17:21; Hosea 13:16, 14:1-6; Yoele 3:2

Ici nacisoswa 
ku baYuda bonse 

ukufuma mu calo mu 
nshiku fye shitatu!



Pantu uluko lwa bena Israeli bakene 
icebo cakwa Lesa, bali no kusalanga 
mu fyalo fyonse ifyapano isonde, 

lelo tabakasange ukutusha mpakafye 
Lesa akababweshe mu calo ca bashibo.

Ukulingana no lupapulo, 
bonse abaYuda bali no kufuma 
mu calo cino, kabili tamuli no 

kusendamo icikwatwa icili conse.

Lyonse 
fye 

nalefwaisha iyi 
ng’ombe.



“Impanga yonse iya Israeli ikesaba icibolya, kabili 
muli no kubombela imfumu ya Babiloni imyaka amakuni 
cinelubali. Nomba panuma ya myaka amakuni cinelubali 
ndino kulimuna Babiloni pabubifi bwabo no kubwesha 
abakashalapo ku mpanga ino no kuikula cipya cipya.”

“Yerusalemu ali 
no kusulwa icakuti 
akalimwa nge bala.”



Ubu ubusesemo bwalifikilishiwa.. 
Umulwani ica ciine alilima 

Yerusalemu. Lelo mu myaka 
yakulekelesha itempele 
likakulwa na kabili na 
bantu bakesulamo.

Kasesema Mika uwaikele 
ukufuma mu 750 – 686 

B.C. , aseseme ati:



“Ne nko ishingi 
shikesa, no kwisa 

sosa ati iseni, 
tiyeni kulupli 

lwakwa Yehova, 
no kuya ku 

ng’anda yakwa 
Lesa wakwa 

Yakobo; pakuti 
aye tusambilisha 
inshila yakwe, 
kabili tukenda 

munshila shakwe: 
pantu amafunde 
yakwa Yehova ya 
kafuma mu Sioni, 
ne shiwi lyakwa 
Lesa ukufuma ku 

Yerusalemu.”

“Kabili ali no kupingula pakati ka bantu 
abengi, noku kalipila inko ishakosa 

ishakutali; kabili bakabula impanga shabo 
no kupangilamo inkasu sha ng’ombe, na 
mafumo yabo bakapangilamo ifikwakwa:



“Kabili tuli no 
kwendela mwishina 
lya kwa Yehova Lesa 

wesu umuyayaya. 
Muli bulya bushiku 

e fyalanda 
Lesa, ndino 

kumikolonganishisha 
abo abatamfiwe, 
no kubapanga 

uluko ulwakosa: 
kabili Lesa ali no 
kubateka mu lupili 

lwa Sioni, ukutampa 
fye ilyo line 

ukufika nakumpela 
ya nshiku.

 Uluko talwakemye 
ulupanga ku luko 
lunankwe, kabili 
tabakasambilile 
ukulwa inkondo 

nakabili. Lelo cila 
muntu akekala 

mwisamba lya cimuti 
ca mwangashi 

na mwisamba lya 
mukunyu wakwe. 
Kabili takwakabe 
uwa kubatinya: 

Pantu akanwa kakwa 
Yehova wamilalo 

na kasosa.”

Ibuula – Yeremia 25:11-
12; Mika 3:12, 4:1-7



Yeremia na bambi 
bakasesema:

“Imfumu Sedekia 
naicita ifyabipa 

ku menso 
yakwa Lesa. 

Tabakamwipaye. 
Akaya ku Babiloni 

uko akekala 
uwailekelesha 

na bantu bakwe, 
lelo na menso 

yakwe tayakamone 
Babiloni 

akapofula. Mukaba 
kulya ku Babiloni 

imyaka 70.”
“Pakupwa kwa myaka 70, Babiloni 
akacimfiwa ku bashilika abakafuma 

ku kapinda ka kukuso na bantu 
besu abakashalapo bakabwela muli 
cino calo no kwisa kula umusumba 

cipya cipya pamo ne tempele”



“Ndi noku kubwesesha 
ubufumu bwakwa Davidi kabili 

mukabwela no kwisapoka 
icalo cenu conse.”

“Bula icitabo uye 
naco ku Babiloni 

nokuya belenga kulya 
pa menso ya bantu. 
Bebe beshibe ifyo 
bali no kupitamo 

ilyo tabalabwela.”

“Panuma ya nshita ya 
bupingushi Lesa akabelela 

imembu shabo na Yerusalemu 
akekalwamo inkulo shonse.”



“Lesa alaile 
Abrahamu ukuti 
ulubuto lwakwe 

lukesapyana 
impanga umuyayaya 

kabili takatobe 
ubulayo bwakwe. 
Lelo, nga cakuti 

abantu babembuka, 
Lesa akabatuma 
muli bunkole 
munko bakaya 

bombela imilungu 
imbi, lelo mu 
kulekelesha 

akababwesha.”

Esekele aseseme ati: “ 
bakaba abasalanganishiwa 
munko, nomba panuma ilyo 

Lesa akalabasalanganya 
akababwesha mu calo cabo.”

Ibuula – Yeremia 34:3, 39:7, 
51:60-61, 52-11; Esekeli 12:13-16; 

Yoele 3:20-21; Amosi 9:11-15



“Egupto nao ali 
nokupingulwa na Babiloni, 
kabili pa myaka 40 Egupto 
akashala icibolya. Panuma 

ya kubwela ukufuma ku 
babiloni, Egupto takatale 
aba umukalamba ngefyo 
ali akale, lelo akakosa 

ukufika na kumpela. Kabili 
munshiku shikakonkapo 
Egupto na Siria bakaba 

pamo na bantu bandi abena 
Israeli mukusuminishanya 

mu misango itatu iya 
mutende, elyo nkabapala.”



“Aba Peleshiti bakonaulwa kabili tababeko 
nakabili. Ifyo fine na Ashido, Ekroni na 
bena Amoni tabakeko nakabili. Edomu 

akaonaululwa ukusanguka icibolya. Turi 
akonaulwa pamo na mabwe ne mbao fikaposwa 

muli bemba. Kabili tayakatale ayekalwamo, 
no mushili ukatelela nge libwe, uko 

abashila bakalaanshika amasumbu yabo.”



“Lelo Persia (Iran), Turkey, 
Ethiopia, na Libya bali no kushala 

ukufika na kumpela, panshita 
iyo bakafwaya ukwingila mu 
calo ca bena Israeli, lelo 

tabakengilemo bakafwila mu 
mpili sha bena Israeli.”



Baibele lyonse yaliba ii londololola bwino 
no ku kunapusa mu busesemo bonse. 

Imisumba ne nko ishasobelwe ukuonaulwa 
shalyonawilwe. Inko isha sobelwe ukukosa 
ukufika na kumpela na lelo line tuli nasho.

IbuuIa Yeremia 25:15-26; Esekeli 25, 
26:15-19, 29:12-16, 30:1-8; Amosi 1 



Mwe Yehova, pa 
membu sha bashifwe 

epo twakandilwa. 
Twafweni ukukonka 

amafunde yenu napali 
nomba muno mu 
calo ca bweni.

Mu 605 B.C., Israeli 
bali mucimfishe kuli 

Babiloni, ngefyo 
bakasesema basobele.



Aba Yuda ukucila pali 5,000 baletelwe 
ku Babiloni nga bafungwa bankondo. 
Baletele abalumendo na basambilila, 

mukusubila ukusanga aba kubafwa 
ukubomba mubufumu. Pali abo pali 
umulumendo uweshina lya Danieli. 

Alesunga amafunde lyonse no kwenda 
uwanakila Lesa wakwa Abrahamu.



Danieli ali umufungwa mu calo ca 
bweni, lelo asalile ukuba uwa cishinka 
kuli Lesa wakwe. Abamwikete bamwene 

ukuti ali no mutima uusuma, eico 
bamubikile mu ncende imo iisuma nga 

umo uwabamano ba mu Babiloni.

Twamitoletela 
mwe Lesa wa 

mumulu na pano 
isonde, Imfumu 

ya myulu, pa 
kutupela umukate 

ukufuma mu 
mushili.



Nebukadinesa, 
imfumu ya mu 

Babiloni, alibukile 
ilyo alotele iciloto 

icamupamba.

Bushe ici 
ciloto cilepilibula 

finshi? Ica cine fye 
iciloto ca musango uyu 
cituminwe ne milungu 
ku kulondolola ifya 
kuntanshi ifikesa.



Nimwe baume 
bamano. Musosa 

ukuti imilungu ilamyeba 
ifintu. Nomba njebeni 
ifyo nacilota nefyo 

cilepilibula.

Nomba 
kuti twamweba 

shani ubupilibulo 
bwaciloto ilyo 
tamutwebele 

iciloto? Tapali 
uwingalondolola 

ico kanofye 
imilungu.

Ibuula – Danieli 1:2-7, 17-21, 2:1-11



Nalishibe ukuti bonse 
muli ncenjeshi. Imilungu 

tayalandile kuli imwe. Muli 
nokwipaiwa bonse kumo ne 
ndupwa shenu, na mayanda 
yenu yakasanguka ifyulu 

fyamafi yanama.



Naumfwa ubulanda, 
Danieli, mailo iwe na 

bamano bonse aba mu Babiloni 
bakamipaya. Imfumu taicetekele 

bashimapepo bakwe.

Lelo 
Yehova Lesa kuti 

asokolola iciloto ca 
mfumu no bulondoloshi 

bwaciko. Mfwile naya 
neka mukupepa. Moneni 

nga kuti mwamweba 
apempelako ubushiku 

bumo.



Mwe Yehova, 
nimwe mweka Lesa 
kabili Imfumu ya 
myulu. Napapata 

langeni umubomfi 
wenu ifintu ifikesa 
citika. Takwaba Lesa 

umbi nga imwe.

Danieli, 
umfwa 
kuli 

ine….



Ntwaleni 
kumfumu 
bwangu 
bwangu!

Nga tawaebe 
imfumu iciloto, 

alenjipaya 
palya pene.



Mwe 
mfumu , 

nimwe mfumu 
ya shamfumu 

shonse, pantu 
Lesa wa mumulu 
aa milenga ukuba 
ifyo. Alimipela 
icimonwa ifyo 

cikesaba 
munshiku sha 

kuntanshi.

Lesa wa cine, kalenga 
wa myulu, na sokolola 

iciloto cobe ukupitila mu 
mubomfi obe.

Wilamposela 
inshita. Bushe 

walanjeba 
iciloto candi 
nangu iyoo?

Ibuula – Danieli 2:12-30



Mwe mfumu, 
mwamwene 
icimonwa ca 

cimpashanya icikalamba. 
Ici cimpashanya 

cileimininako ubumfumu 
bwenu na bambi batatu 

abakakonkapo.

Cacine! 
Nshaebeleko 
nangu umo! 

Lesa obe e Lesa 
fye eka.



Umutwe wa golide 
nimwe, mwe mfumu nimwe 

mfumu ya shamfumu shonse. Apo 
tamulacimfya Yuda, bakasesema 
wesu batwebele ukuti Lesa ali 

nokutupingula pa lubembu lwesu 
elintu akamipela ubufumu. 

Elyo nomba muli no kuteka 
mululumbi.



Umutwe wa golide 
nimwe, mwe mfumu nimwe 

mfumu ya shamfumu shonse. Apo 
tamulacimfya Yuda, bakasesema 

wesu batwebele ukuti Lesa 
ali nokutupingula pa lubembu 

lwesu elintu akamipela ubufumu. 
Elyo nomba muli no kuteka 

mululumbi.



Icifuba ca silfere 
cileimininako ubufumu bumbi, 
abena Media na bena Persia. 

Panuma ya mfwa yobe, bali no 
kucimfya Babiloni no kuteka 
icalo conse ngefyo wateka.



Mwe mfumu, 
panuma ya mutwe 

wa golide ne cifuba 
ca silfere, mwamwene 
ulufumo lwa mukuba. 

Uyu mukuba uleimininako 
ubufumu bwa citatu, ubwaba 

Giriki. Buli nokwisakonka 
panuma ya bena Persia 

buli no kwisaba 
ubwayangufyanya 

kabili ubukali.



Ubufumu bwacine 
bukaba ubwapusanako kuli 
bambi, amolu yakapangwa 
aya cela, bukanyataula 

nokutobaula inko ishingi. Kabili 
mwalimwene uko ifikondo fyacela 
fyasankene ne bumba. Munshiku 

shakulekelesha ubufumu 
bukakanika mu misango ikumi 

no kuba ubwanaka.

Ibuula – Danieli 2:31 – 33, 39 
- 43



Nomba, mwe Mfumu 
mwamwene icimokolwa ce 

libwe ukufuma pa lupili, lelo 
ukwabula iminwe ya muntu. 

Cakunkulwike ukufuma ku lupili no 
kutoba icimpashanya pa makasa 
no konaula amabufumu yonse 

munshita fye inono.



Cilya cilibwe 
cileimininako 

Umwana wa 
wakwa Lesa 

uuli no kwisa 
pano pesonde 
no kubikapo 

ubufumu bwa 
lulumbi.

Pa mpela ya 
nshita bonse abaafwa 

bakeminina ku bupingushi. 
Abo bonse abalecita ifibi 

bakapokelela ukusekwa no 
kusulwa kwa muyayaya. 
Abo bonse abaalecita 
ifisuma bakapokelela 
umweo wa muyayaya.



Danieli ali twalilile ukwikala 
mu Babiloni pamyaka 68. Ailwile 
ifiloto ifingi no ku sobela ifya 
kuntanshi imiku iingi. Panshita, 

imfumu Nebukadinesa afwile 
umwana wakwe Belishasari 
abulile icifulo cakwa wishi.

Ukwabula 
ukutwishika , amashiwi 
ulelanda yalefuma kuli 

Lesa. Nga ninshilanshi imbi 
iyo wabomfeshe ukwishiba 
ukulondolola iciloto candi 

conse? Ndi nokukubika 
umukalamba wa bamano 

bonse.



Ubushiku bumo ilyo Belishasari 
akwete ukusefya kwa ca 

kunwa, ukuboko kwakupapusha 
kwamoneke no kulemba pa 
cibumba. Danieli balimwitile 
ukulondolola pali ici. Lesa 

amupele ubwishibilo ubwakwishiba 
ulu lulimi ulushaishibikwa.

Mwemfumu, 
namubembukila Lesa. 
Ngefyo bakasesema 

basobele, ubufumu bwenu 
nabupokwa buno bwine 
bushiku noku pelwa ku 
bena Media naku bena 

Persia.



Bakasesema basobele 
ukuti aba balwani 
bali nokucimfya 

Babiloni ukubomfya 
inkama yakuya 

ingila pa mpongolo 
shibili ishilenga 

amenshi ukwingila 
mu musumba. Abena 
Babiloni bakakolwa 
icacine tabakeshibe 
ne filecitika. Ilyashi 

lya kuwa kwa Babiloni 
lyalilembwa mu citabo 
mu musango ulya wine.

Ibuula – Lukala 
milandu 12:13-

14; Esaya 9:6-7, 
45:1; Danieli 2:34-

35, 44-48, 5:1-
29; Ukusokolola 

20:11-21:5



Panuma ya bena Media na 
bena Persia ukucimfya 

Babiloni, Danieli asangile 
icitabo icakale icalembelwe 
na Kasesema Yeremia, ilyaba 
ni limo pafitabo ifyaba muli 
Baibele. Ilyo alebelenga, 

calimupapwishe ukusanga ukuti 
Lesa alililandile kale ukuti 

ukubateka ubusha mu Babiloni 
kuli no kusenda fye imyaka 70.

Panuma yaifi abashelepo babwelelemo ku Yerusalemu 
no kuyakuula ifibumba ne tempele cipya cipya. Ilyo 

atwalillile ukubelenga, asangangile ukuti imyaka 200 
iyafumineko, kasesema Esaya ninshi alipele kale ishina 

lya mfumu yaku Persia ukabapela icipope ca kubwelelamo.



Nomba napapita imyaka
 mupepi nokufika 69….kushele 
fye umwaka umo. Casoswa 

aciti Sailasi mubomfi wakwa 
Lesa, uucita ubufwayo bwakwa 
Lesa. Akatukonkomesha ukuti 
tukabwelelemo kucalo cesu! 
Acindikwe, Yehova Lesa wesu, 

Imfumu ya myulu.



Sailasi 
alekeleko 
abaYuda 

ukufuma mu 
busha panuma 
ya myaka 70 
ukufuma apo 

bunkole bwabo 
bwatendekele. 

Ngefyo 
amalembo 

yasobele, elyo 
abantu 52,000 
babwelelemo 

no kukula 
umusumba 
cipya cipya.

Lesa natupela impanga 
nge cikwatwa cesu ica muyayaya, 

ngafilya fine alaile Abrahamu. Alisokele 
bashifwe ukuti tukaposwa mu maboko ya 
balwani nga twabombela imilungu imbi, 
lelo alilaile ukuti takatale alaba abantu 

bakwe. Lesa alisunga amashiwi yakwe. 
Nomba apo natubwela, tufwile 

ukumumfwila.



Tufwile 
ukwampana capamo. 
Pakutampa, tukakula 

cipya cipya ifibumba fye 
linga elyo takatampe 

ukukula itempele.

Mwe Yehova Lesa wakwa 
Abrahamu, na mutubwesha 

ngefyo mwalaile. 
Tusambilisheni ukwenda 

munshila yenu.



Naleta 
amenshi 

ayakukulila, 
natutampe 
ukubomba.

Ibuula – Esaya 44:28; Yeremia 
25:11-12, 29:10; Danieli 9:1-2



DANIELI ALI KOTELE SANA, EICO 
TABWELELEMO NA BAMBI. ATWALILILE 

UKUBOMBA INCITO IIKANKALA IYA 
BUMPANO KUSHAMFUMU SHA BENA 

MEDIA-PERSIA, PALI NOMBA YABELA 
MU MUSUMBA WA BABILONI. LESA 

AMUPELE IFIMONWA NAFIMBI IFINGI 
PALWA FYA KUNTANSHI, UKUFIKAFYE 
NA KUMPELA YA NSHIKU. MU CILOTO 
CIMO AMWENE ICINAMA CA CELA. 

MALAIKA AMWEBELE UMO CALOLELE.



Lesa alekulanga 
ifyo cikaba munshiku sha 
kulekelesha. Asokolwele 

kuli Nebukadinesa ukuti kukaba 
amabufumu yane. Nomba 

kwabafye imfumu shibili. Panuma 
yaifi ubufumu bukalamba bwa 
Media- Persia buketwa Giriki. 

Bukacimfya mukwangufyanya lelo 
bukawa bwangu nokwakanika mu 
mabufumu yane. Aba bakatampa 

ukuilwishanya abenebeka 
mpaka fye pakashale babili. 

Bakalwishanya pa myaka iingi 
mpakafye bakabacimfye kubufumu 
ubwalenga bune, ubuleimininako 

icinama cacela.



Ubufumu bwa cine 
bukaba nge cela, ubwamaka 

sana kabili ubwakutinya 
ukucila amabufumu yonse 
ayaafumineko. Bukacimfya 

yonse, lelo pakulekesha ubu 
bufumu bukakanika munko ikumi 

limo. Elyo kukesaba umuntu 
uukalalanda pa mutunde. Akaba 

e lusengo lya kulekelesha 
ulukakula pa mutwe wacinama. 

Munshiku shakulekelesha, 
akatampa amalumbo ayabufi no 

kulaya umutende, mukufwaya fye 
ukucimfya no konaula. Akabika 

ifintu fya bunani muncende 
umwashila, mwitempele lya ba 
Yuda, ukufipanga ifya kusefya 
ifya bunani pakutila ukupela 

amalambo kukapwe. Elyo nomba 
kukesa inshita iikalamba iya 
bwafya pa calo conse, lelo 
abalungami bakalubulwa.

Ibuula – Danieli 7:17-28; Mateo 
24:4-25



“Danieli, Lesa alefwaya ukuti 
wishibe ifikesacitika kabili 
nelyo fikacitika. Ukufuma 

panshita ilyo icipope 
cikapelwa ica kumibwesesha 

no kukula itempele cipya 
cipya, ikaba imyaka 483, ilyo 

Mesia akepaiwa ukulipila 
pa membu shabantu, elyo 
kabili itempele likonaulwa.

Ubu busesemo 
bukafikilishiwa, na Mesia 

akesa subwa. kukaba 
icikonsolwelo ca membu, no 

bulungami bwa muyayaya 
bukapelwa ku muntu.”



Ngafilya fine Danieli 
alembele, Mesia 

aingile nga kacimfya 
mu Yerusalemu bulya 

bwine bushiku ilyo 
imyaka 483 ya kumene.

Lesa aebele Adamu na 
eva ukuti ulubuto lwa 

mwanakashi lukesa 
no konaula umulwani. 
Aebele Noa ati Mesia 

akafuma mulupwa 
lwakwa Shemu, te Yafeti, 

kabili te Hamu iyoo.

Ibuula – Ukutendeka 49:9-10; 
Amalumbo 22, 53; Esaya 7, 9:1-2, 

49:6, 53:1-12; Danieli 9:25-26; 
Mika 5:2; Sakaria 9:9; 

Mateo 24:1-2; Abahebee 2:9



 Lesa aebele Abrahamu ati 
kalubula akafuma munkulo 
yakwe ukupitila muli Isaki 

umwana wakwe. 

Lesa aebele Isaki ukuti uwa 
bulayo akafuma mu mwana 

Yakobo, Kabili aebele Yakobo 
ukuti Kristu akesa ukupitila 

muli Yuda.

Ubusesemo ubwingi bwaiminina 
pa mweo wakwa kalubula wa 
bulayo ubwapelwe na Lesa 
kuli bakasesema abalekana 

lekana. 

Balandile ati ukubomba 
kwakwe ukulipo ilelo kwafuma 
kukale, ukuti akafyalwa kuli 
nacisungu mu mususumba 

wa Betelehemu wakwa Yuda, 
Akaba uwafuuka mukumoneka, 

nokuba uwaicefya kabili 
akanina pali punda. 



Yehova akabika umupashi 
wakwe pali wene, kabili 

akaleta ubupingushi ku bena 
fyalo.

Akaba ulubuuto kubena 
fyalo, akatwala ipusukilo 
ku bantu bonse abapano 

isonde. 

Akaba ni Mesia wa bucushi 
kabili abantu bakwe 

bakamukana, no kufwa 
uwapopwa kuminwe na 

kumakasa. 

Akatanikwa uwabwamba 
kabili akomfwa icilaka ca 
menshi, lelo bakamupela 
umwangashi uwakantuka. 

Akafwa pakati katupondo 
tubili no kushikwa munshishi 

ya muntu umukankala.



Ifyo Danieli 
aseseme ukulola ku 

mabufumu ayaali yane 
kwafikilishiwe filya 
fine asobele. Mu 

330 B.C., Alexanda 
impalume, iya fumeni 
ku calo ca Griki, ya 
tampile ukongola 
abantu pa myaka 

cinelubali ukuti icimfye 
ifyalo ifya ishibikwe 

ukubibako fye ne calo 
icikulu ica bufumu 

bukalamba ubwa Media 
– Persia. Icalo ca Griki 

ca tatekele ukufika 
mupepi na 167 B.C., 

ilyo ubufumu bwacalo 
ubwalenga cine ubwa 
ci Roma bwatampile 

ukucimfya.



MU CILOTO CAKWA 
NEBUKADINESA, 
ROMA AIMINEKO 

NGA MAKASA 
NA MOLU AYA 
CELA, NA MU 

CIMONWA CAKWA 
DANIELI NGE 

CINAMA CACELA, 
ICAKUSHISHE 

AMAKA NE CIFULO 
CACIKO, NGA FILYA 
FINE BAKASESEMA 

BASOBELE. 
MUPEPI NA 5 B.C., 
CATEKELE ISRAELI 
NO KUBOKO KWA 

CELA.



IMYAKA UKUCILA 500 YALIPITILE 
APO DANIELI ASESEMENE. MU 6 

B.C. ABENA ROMA BAPELE ABAYUDA 
INSAMBU YAKUIPEPELA ABENE 

LELO BABELE UKUPEELA UMUSONKO 
UUKULU. ITEMPELE LYALIKULILWE 

CIPYA CIPYA KABILI LYALI 
PAKATI KABWIKASHI BWA BAYUDA. 
ABENGI BALILABILE UBUSESESMO 
BWAKWISA KWA KWA MESIA, LELO 
BAMBI BALISUNGILE AMAFUNDE 
ILYO BALELOLELA KRISTU. PALI 
ABO PALI UMWAUME UMUKOTE 
UWE SHINA LYA SIMIONE. ALI 

UMUNTU UWAMPOMFU UWALEKABILA 
UKUMONA UMO UO BAKASESESMA 
BALELANDAPO. PAMYAKA IINGI 

ALEBELENGA UBUSESESMO KABILI 
ALISHIBE UKUTI INSHITA YALI 
PALEME. LELO AALI UMUKOTE 

UUSHINGEKALA INSHITA IITALI. 
PAPITILE IMYAKA 4,000 APO LESA 

ABALILEPO UKULAYA EVA UKUTI 
ULUBUTO LWAKWE LULI NO KWISA 

ONAULA IMILIMO YA MUBIFI. 

INSHITA NOMBA YALI FIKILE. 
UBUSESEMO UKUCILA PALI 350 

BWALI UBWATEYANISHIWA 
UKUTI BUFIKILISHIWE.

ILYO PAPITILE 
IMYAKA 500

